
HAZI FUNDAZIOAREN KANPO HAUTAKETA-PROZESUETAN 
LAGUNTZA-ZERBITZUAK KONTRATATZEKO LIZITAZIOA, 

PROZEDURA IREKI BIDEZ, ARAUTUKO DUEN ADMINISTRAZIO-
KLAUSULA BEREZIEN PLEGUA 

 

 

1.- KONTRATUAREN XEDEA. 

Prozedura honen xedea da HAZIk kontratista bat hautatzea, Administrazio Klausula 
Berezien Plegu honen Karatulako 1. puntuan adierazitako zerbitzuak eman ditzan 
(aurrerantzean, Karatula). 

Aipatutako zerbitzuak Plegu honen, Preskripzio Teknikoen Pleguaren eta enpresa 
kontratistaren proposamenaren arabera emango dira. 

Ez da aurreikusten kontratuaren zati desberdinak modu independentean egitea, 
kontratua lotetan zatituz. 

Kontratuaren CPV kodea Karatulako 1. puntuan adierazten da. 

 

2.- ERAKUNDE KONTRATATZAILEA ETA KONTRATAZIO-ORGANOA. 

Erakunde kontratatzailea HAZI FUNDAZIOA da (aurrerantzean, erakunde 
kontratatzailea). 

Kontratazio-organoa Karatulako 2. puntuan adierazten dena da; hala badagokio, eta 
aplikatu beharreko zuzenbide pribatuko arauen arabera, berariaz ahaldundu ahal 
izango ditu egoki irizten dituen pertsonak kontratuari lotutako jarduketa zehatzak 
gauzatzeko. 

 

3.- ADJUDIKAZIO-PROZEDURA. 

Kontratua prozedura ireki bidez adjudikatuko zaio kalitate-prezio erlaziorik onena 
dakarren eskaintza aurkezten duen lizitatzaileari, Plegu honetan ezarritako 
adjudikazio-irizpideen arabera (aurrerantzean, eskaintza onena). 

 

4.- ALDAERAK. 

Lizitatzaileek aldaerak eskaintzeko aukera, hala badagokio, Karatulako 3. puntuan 
adieraziko da. 

Aldaerak onartzen badira, Karatulako 3. puntuak horien gutxieneko betekizunak, 
modalitateak eta ezaugarriak adieraziko ditu, bai eta kontratuaren xedearekin duten 
lotura ere. 

 

5.- KONTRATU-DOKUMENTAZIOA. 

Kontratu-izaera izango dute honako dokumentu hauek: 

- Administrazio Klausula Berezien Plegu hau eta haren Karatula. 

- Preskripzio Teknikoen Plegua. 

- Adjudikaziodunak aurkezten duen eskaintza. 

Karatulako 4. puntuan adierazten den beste edozein dokumentazio. 

Dokumentu horiek adjudikaziodunak sinatu beharko ditu, horiekin ados dagoela 
egiaztatzeko, kontratua formalizatzeko ekitaldian. 

 

6.- KONTRATUAREN IRAUPEN-EPEA. 

Kontratuaren iraupen-epea Karatulako 5. puntuan adierazten dena izango da. 

 

7.- ELEMENTU EKONOMIKOAK. 

7.1.- Lizitazioaren oinarrizko aurrekontua eta kontratuaren prezioa. 

Lizitazioaren oinarrizko aurrekontua Karatulako 6.1 puntuan adierazten da. 

Bestalde, kontratuaren prezioa ere Karatulako 6.1 puntuan zehazten da. 

 

7.2.- Kontratuaren balio zenbatetsia. 

Sektore Publikoko Kontratuei buruzko azaroaren 8ko 9/2017 Legearen 101. 
artikuluaren ondorioetarako —lege horren bidez Espainiako ordenamendu 
juridikora ekartzen dira Europako Parlamentuaren eta Kontseiluaren 2014/23/EB 
eta 2014/24/EB Zuzentarauak, 2014ko otsailaren 26koak (aurrerantzean, LCSP)—, 
kontratuaren balio zenbatetsia Karatulako 6.2 puntuan adierazitako zenbatekora 
igotzen da. 

Balio zenbatetsi hori LCSPren 101. artikuluan xedatutakoaren arabera kalkulatu da. 

Aurreikuspen horrek ez dio erakunde kontratatzaileari konpromiso jakinik sortzen. 

8.- PREZIOA ORDAINTZEA. 

Kontratuaren prezioa Administrazio Klausula Berezien Plegu honen Karatulako 7. 
apartatuan ezarritakoaren arabera ordainduko da. 

Ondorioz, prezioa adjudikaziodunak benetan egindako kanpo hautaketa-prozesu 
bakoitza amaitzean ordainduko da, dagokion faktura aurkeztu eta erakunde 
kontratatzaileak adostasuna eman ondoren; prozesu bakoitzerako kontratistak 
eskainitako prezio unitarioa aplikatuko da. 

Ez da ordainduko kontratuaren xedetik kanpo egindako lan edo zerbitzurik, ezta 
erakunde kontratatzaileak aldez aurretik eskatu ez duenik ere. 

 

9.- PREZIOEN BERRIKUSPENA. 

Karatulako 8. puntuan xedatutakoa aplikatuko da. 

 

10.- PUBLIZITATEA. 

Erakunde kontratatzailearen kontratatzailearen profilean argitaratuko dira: 

· Lizitazio-deialdiaren iragarkia. 

· Kontratua adjudikatzeko iragarkia. 

· Kontratua formalizatzeko iragarkia. 

· LCSPren 63. artikuluan zerrendatutako gainerako informazioa. 

Erakunde kontratatzailearen kontratatzailearen profil horretara webgune honen 
bidez sartuko da: www.contratación.euskadi.euswww.contratación.euskadi.eus 

Sektore Publikoko Kontratuei buruzko azaroaren 8ko 9/2017 Legearen 63. 
artikuluan eta artikulu bateragarrietan ezarritakoaren arabera, kontratazio-
organoaren kontratatzailearen profilean egiten diren argitalpenek jakinarazpen 
ofizialaren ondorioak izango dituzte lizitatzaile eta gainerako interesdun 
guztientzat, eta, hala badagokio, banakako jakinarazpenak ordeztuko dituzte, 
berariaz bestelakorik xedatzen ez bada. 

 

11.- BEHIN BETIKO BERMEA. 

Ez da behin betiko bermerik eskatzen, kontratuan gertatzen diren inguruabarrak 
kontuan hartuta: eskariaren araberako zerbitzu-kontratua da, HAZIrentzat 
gutxieneko gastu-konpromisorik gabea, eta prezioa hautaketa-prozesu bakoitza 
benetan amaitu eta erakunde kontratatzaileak adostasuna eman ondoren bakarrik 
ordainduko da, aldez aurreko ordainketarik egin gabe. Hori guztia, kontratistari ez-
betetzeen kasuan eska dakizkiokeen kontratu-erantzukizunei kalterik egin gabe. 

http://www.contratación.euskadi.eus/

12.- KONTRATATZEKO GAITASUNA. 

Erakunde kontratatzailearekin kontratatu ahal izango dute jarduteko gaitasun osoa 
duten pertsona fisiko edo juridikoek, espainiarrek zein atzerritarrek, kontratatzeko 
debekuren batean sartuta ez badaude eta kaudimena egiaztatzen badute. 

Lizitatzaileek, halaber, kontratuaren xede diren prestazioak egiteko, hala 
badagokio, eskatzen den enpresa- edo lanbide-gaikuntza izan beharko dute. 

Pertsona juridikoak kontratuaren adjudikaziodun izan ahal izango dira soilik 
kontratuaren prestazioak beren estatutu edo fundazio-arauen arabera berezko 
dituzten xede, objektu edo jarduera-eremuaren barruan badaude. 

Erakunde kontratatzailearekin kontratatzeko gaitasuna izango dute, nolanahi ere, 
Europar Batasuneko estatu kideetako edo Europako Esparru Ekonomikoari buruzko 
Akordioa sinatu duten estatuetako enpresa ez-espainiarrek, baldin eta ezarrita 
dauden estatuaren legeriaren arabera dagokion prestazioa egiteko gaituta 
badaude; LCSPren 67. artikuluan aurreikusitakoa aplikatuko da. 

Enpresa horiek ezarrita dauden estatuko legeriak prestazio hori egiteko baimen 
bereziren bat edo erakunde jakin bateko kide izatea eskatzen badu, betekizun hori 
betetzen dutela egiaztatu beharko dute. 

Espainiak nazioarteko akordioetatik eratorritako betebeharrak aplikatzeari kalterik 
egin gabe, Europar Batasunekoak ez diren edo Europako Esparru Ekonomikoari 
buruzko Akordioa sinatu duten estatuetakoak ez diren pertsona fisiko edo 
juridikoek txosten bidez justifikatu beharko dute atzerriko enpresaren jatorrizko 
estatuak, aldi berean, Espainiako enpresei aukera ematen diela LCSPren 3. 
artikuluan zerrendatutakoen pareko sektore publikoko erakundeekin 
kontratatzeko, funtsean antzeko moduan. Txosten hori Espainiak atzerrian duen 
Ekonomia eta Merkataritza Bulego eskudunak egingo du, eta aurkezten den 
dokumentazioari erantsiko zaio. 

Erakunde kontratatzailearekin kontratatu ahal izango dute horretarako aldi 
baterako eratzen diren enpresaburuen elkarteek; ez da beharrezkoa izango horiek 
eskritura publikoan formalizatzea kontratua haien alde adjudikatu arte, eta 
LCSPren 69. artikuluan aurreikusitakoa aplikatuko da. 

Lizitatzaileek Karatulako 10. puntuan adierazitako kaudimen ekonomiko eta 
finantzarioaren eta lanbide- edo teknika-kaudimenaren gutxieneko baldintzak bete 
beharko dituzte. 

Hala badagokio, lizitatzaileek kontratuaren exekuzioari atxiki beharko dizkiote, 
gutxienez, Karatulako 10. puntuan adierazitako giza baliabideak eta/edo baliabide 
materialak. 

Gainera, lizitatzaileek, hala badagokio, Karatulako 10. puntuan adierazten diren 
betekizun espezifikoak bete beharko dituzte. 

Lizitatzaileei kontratua gauzatzeko giza baliabide eta/edo baliabide material jakin 
batzuk atxikitzeko konpromisoa eskatzen bazaie, konpromiso horrek funtsezko 
kontratu-betebeharraren izaera izango du LCSPren 211.f) artikuluan aurreikusitako 
ondorioetarako; hortaz, hura ez betetzea kontratua suntsiarazteko arrazoia izango 
da, erakunde kontratatzailearen borondatez. 

Suntsiarazpenaren ordez, kontratua gauzatzeari atxikitako pertsona kontratistak 
alde bakarrez aldatzen badu, erakunde kontratatzaileak pertsona konprometitua 
berehala atxikitzea eskatu ahal izango du edo, kontratistari egotzi ezin zaizkion 
arrazoiengatik ezinezkoa bada, prestakuntza eta esperientzia berdineko giza 
baliabideekin berehala ordeztea. Pertsona horrek erakunde kontratatzailearen 
berariazko baimena izan beharko du. 

Eskatutako kaudimena eta/edo baliabideak atxikitzeko konpromisoa egiaztatzeko, 
lizitatzaileek beste erakunde batzuen kaudimenean eta/edo baliabideetan oinarritu 
ahal izango dute, haiekin dituzten loturen izaera juridikoa edozein dela ere, betiere 
frogatzen badute kontratuaren indarraldi osoan zehar kaudimen eta/edo baliabide 
horiek benetan izango dituztela, eta baliatzen duten erakundea kontratatzeko 
debekuren batean sartuta ez badago. 

Beste erakunde batzuen kaudimenean eta/edo baliabideetan oinarritu nahi duten 
lizitatzaileek hala adierazi beharko dute 1. gutun-azalean eta DEUC agirian sartu 
beharreko erantzukizunpeko adierazpenean, II. eranskinaren ereduaren arabera. 
Kasu horietan, hirugarren erakunde horietako bakoitzak III. eranskinaren ereduari 
egokitutako erantzukizunpeko adierazpena aurkeztu beharko du. 

Gainera, eskaintza onena aurkezten duen lizitatzaileak beste erakunde batzuen 
kaudimenean eta/edo baliabideetan oinarritu nahi badu, frogatu beharko du 
beharrezko baliabideak izango dituela, horretarako erakunde horien idatzizko 
konpromisoa aurkeztuta (III. eranskinean jasotako ereduaren arabera egina). 

Eskaintza onena aurkeztu duen lizitatzaileak aurkeztuko du konpromisoa, 10 egun 
balioduneko epean, horretarako Kontratazio-organoak egindako errekerimendua 
jaso eta hurrengo egunetik zenbatzen hasita. 

Klausula honetan aipatzen diren gaitasunari, kaudimenari eta kontratatzeko 
debekurik ez izateari buruzko inguruabarrak eskaintzak aurkezteko azken egunean 
egon beharko dira, eta kontratua perfekzionatzeko unean ere mantendu beharko 
dira. 

 

13.- PROPOSAMENAK ETA DOKUMENTAZIOA AURKEZTEA. 

13.1. Pleguetarako eta gainerako dokumentazio osagarrirako sarbidea. 

Pleguak eta gainerako dokumentazio osagarria lizitazio-iragarkia argitaratzen den 
egunetik eta proposamenak aurkezteko epe osoan egongo dira eskuragarri erakunde 
kontratatzailearen kontratatzailearen profilean. 

Pleguetarako eta gainerako dokumentazio osagarrirako sarbidea bitarteko ez-
elektronikoen bidez ematen den kasuetan, Karatulako 11.1 puntuan adieraziko da. 

 

13.2.- Aurkezteko bitartekoak. 

Proposamenak bitarteko elektronikoak erabiliz aurkeztuko dira, LCSPren 
hamabosgarren xedapen gehigarrian ezarritako betekizunekin bat etorriz, salbu eta 
LCSPren xedapen gehigarri horren 3. apartatuan aurreikusitako inguruabarren bat 
gertatzen bada eta hala adierazten bada Karatulako 11.1 puntuan. 

Proposamenak elektronikoki aurkezteko beharrezko informazioa eta zehaztapen 
teknikoak, zifratzea eta data baliozkotzea barne, Eusko Jaurlaritzaren Lizitazio 
Elektronikoaren aplikazioaren webgunean jasota daude, helbide honetan: 
https://apps.euskadi.eus/appcont/lizitazioahttps://apps.euskadi.eus/appcont/lizi
tazioa 

Eskaintzak bitarteko elektronikoen bidez bi fasetan bidali ahal izango dira: lehenik, 
eskaintzaren aztarna elektronikoa igorriz; hura jasota, aurkezpena ondorio 
guztietarako egintzat joko da, eta, ondoren, eskaintza bera gehienez 24 orduko 
epean bidaliz. Bigarren bidalketa hori adierazitako epean egiten ez bada, eskaintza 
erretiratutzat joko da. 

Eskaintzaren aztarna elektronikoa datu-multzoa da; haren sortze-prozesuak 
bermatzen du modu zalantzarik gabe lotuta dagoela eskaintza beraren edukiarekin, 
eta edukian egon daitezkeen aldaketak hautemateko aukera ematen du, haren 
osotasuna bermatuz. Espedientean sartu beharreko dokumentuen kopia 
elektronikoek prozedura administratibo erkidearen arloan indarrean dagoen 
legeriak horretarako ezarritakoa bete beharko dute, eta bertan ezarritako ondorioak 
izango dituzte. 

 

13.3.- Gutun-azalen edo artxibo elektronikoen edukia. 

Lizitatzaileen proposamenek Plegu hau eta haren Karatula, Preskripzio Teknikoen 
Plegua eta gainerako kontratu-dokumentazioa bete beharko dituzte, eta aurkezteak 
esan nahi du lizitatzaileak klausula guztien edukia baldintzarik gabe onartzen duela, 
salbuespenik edo erreserbarik gabe. 

 

Gutun-azal edo artxibo elektroniko bakoitzak jarraian adierazten diren 
dokumentuak izango ditu, eta bertan sartutako dokumentuen zerrenda zenbakitua 
jasoko du. 

https://apps.euskadi.eus/appcont/lizitazioa
https://apps.euskadi.eus/appcont/lizitazioa

1. gutun-azala. «AURRETIKO BETEKIZUNAK BETETZEARI BURUZKO 

DOKUMENTAZIOA» 
 

Lizitatzaileek honako dokumentazio hau aurkeztu beharko dute: 

1. Aurretiko betekizunak betetzeari buruzko dokumentazioa. 
 

- Plegu honetan II. eranskin gisa jasotzen den ereduari egokituko zaion 
erantzukizunpeko adierazpena. 
Lizitatzaileak Plegu honetako 12. klausularekin bat etorriz beste erakunde 
batzuen kaudimenera eta/edo baliabideetara jotzen badu, horietako 
bakoitzak ere Plegu honetan III. eranskin gisa jasotzen den ereduari 
egokitutako erantzukizunpeko adierazpena aurkeztu beharko du. 

- Aldi baterako enpresa-elkartean parte hartu nahi duten enpresaburuek 
elkartea osatzen dutenen izenak eta inguruabarrak eta bakoitzaren 
partaidetza adierazi beharko dituzte, bai eta adjudikaziodun izanez gero 
aldi baterako elkarte gisa formalki eratzeko konpromisoa hartzen dutela 
ere. Aldi baterako enpresa-elkartean parte hartu nahi duten 
enpresaburuak solidarioki behartuta geratuko dira eta elkartearen 
ordezkari edo ahaldun bakar bat izendatu beharko dute, kontratutik 
eratortzen diren eskubideak egikaritzeko eta betebeharrak betetzeko 
ahalorde nahikoarekin, kontratua amaitu arte, kobrantza eta ordainketa 
esanguratsuetarako eman daitezkeen ahalorde mankomunatuen 
existentziari kalterik egin gabe. 
 

- Ekonomia-eragilearen Europako Kontratazio Agiri Bakarra (DEUC), behar 
bezala beteta. Hura betetzeko, helbide hau erabiliko da: 
https://visor.registrodelicitadores.gob.es/home, eta kontratatzailearen 
profilean argitaratutako xml fitxategia. 
 
Europako Kontratazio Agiri Bakarrari buruzko arau espezifikoak 
(DEUC): 
 
▪ Kontratua lotetan banatuta dagoenean eta hautaketa-irizpideak, 

hau da, kaudimena egiaztatzeko bitartekoak, lote batetik bestera 
aldatzen direnean, lote bakoitzeko DEUC bat aurkeztu beharko da. 
Hala ere, kaudimena egiaztatzeko bitartekoak lote guztietarako 
berdinak badira eta aldatzen dena ekonomia-eragileak eskaintza 
aurkezten duen lote-kopuruaren araberako betekizunak badira, 
DEUC bakarra beteko da guztietarako. 

▪ Azpikontratistak: 
 
Ekonomia-eragileek DEUC agiriaren II. zatiaren D atala bete behar 
dute, honako datu hauek adieraziz: 
 

1. Azpikontratatzeko aurreikusten duten kontratuaren zatia edo 

zatiak, 
2. Azpikontratatzeko aurreikusten duten zati horren edo zati 

bakoitzaren ehunekoa 
3. Azpikontratistaren edo azpikontratisten izena, edo haien 

enpresa-profila, lanbide- edo teknika-kaudimeneko 
baldintzei erreferentzia eginez definitua. 

 
Aurreko puntuan jasotako datuez gain, azpikontratatuko den 
pertsonaren DEUC agiria erantsi beharko dute (II. zatiaren A eta B 
atalak eta III. zatia behar bezala beteta), edo, bat baino gehiago 
badira, azpikontratatzeko pertsona adina DEUC, behar bezala 
sinatuta. 
 

▪ Kanpo-baliabideen bidez kaudimena integratzea: ekonomia-
eragileak beste erakunde batzuen kaudimenera eta baliabideetara 
jotzen duenean, bere DEUCa aurkeztu behar du, bai eta kaudimena 
eta/edo baliabideak erabiltzen dituen erakunde bakoitzaren DEUCa 
ere (pertsona edo eragile adina DEUC), sinatuta eta II. zatiaren A eta 
B atalak eta III. zatia behar bezala beteta, eta, hala badagokio, IV. 
zatia ere bai. 
 

▪ ABEE: hainbat ekonomia-eragilek ABEE gisa parte hartu nahi 
dutenean, DEUC bereizi bat aurkeztu beharko da, II. eta IV. zatietan 
eskatutako informazioa jasotzen duena, parte hartzen duen 
ekonomia-eragile bakoitzeko. 
 

▪ Sailkapena: kaudimena sailkapenarekin ordeztu nahi bada, eta hala 
adierazten bada karatulan, dagokion/dagokien taldea/k, 
azpitaldea/k eta kategoria/k adierazi beharko dira DEUC agiriaren II. 
zatiaren A atalean, kontratazio-mahaiko kideek ofizioz eskuratu ahal 
izan dezaten sailkapen hori jasotzen duen ziurtagiria. 
 

▪ Baztertzeko arrazoiak: III. zatiaren D atalean xedatutakoaren 
ondorioetarako, honako hauek hartzen dira nazio-mailako 
baztertzeko arrazoi huts gisa (LCSPren 71.1 artikuluko d) letra): 

 

1.  Desgaitasuna duten pertsonentzako lanpostuen %2ko 
erreserba-kuota ez betetzea, Desgaitasuna duten pertsonen 
eskubideei eta haien gizarteratzeari buruzko Lege 
Orokorraren testu bateginaren 42. artikuluarekin bat etorriz. 

2. Berdintasun-plan bat izateko betebeharra ez betetzea, 
Emakumeen eta Gizonen Berdintasun Eragingarrirako 
martxoaren 22ko 3/2007 Lege Organikoaren 45. artikuluan 
xedatutakoaren arabera, legez eskatzen den kasuetan. 

- IV. eranskina. Jakinarazpenak jasotzeko lehentasunezko bitartekoa 
izendatzea. 

 

2. gutun-azala. «BALIO-JUDIZIO BATEN MENDE DAUDEN IRIZPIDEEI BURUZKO 
DOKUMENTAZIOA» 

 

Erakunde lizitatzaileek proposamenaren eta kontratu-prestazioen metodologiaren 
deskribapena jasotzen duen memoria teknikoa aurkeztu beharko dute, Preskripzio 
Teknikoen Pleguan aurreikusitakoa eta Karatulako 11.2 puntuan (2. gutun-azala) 
xedatutakoa betez. 

Eskaintzetan ezin izango da inola ere sartu formula hutsen aplikazioaren bidez 
zenbakiz baloratu beharreko alderdirik. Premisa hori ez betetzeak lizitatzailea 
baztertzea ekarriko du. 

 
3. gutun-azala. «AUTOMATIKOKI ETA/EDO FORMULEN BIDEZ BALORA 
DAITEZKEEN IRIZPIDEEI BURUZKO DOKUMENTAZIOA» 
 
Lizitatzaileek automatikoki eta/edo formulen bidez balora daitezkeen irizpideei 
buruzko dokumentazioa aurkeztu beharko dute, Plegu honi V. eranskin gisa 
erantsitako ereduari egokituta. 

Erakunde kontratatzaileak, adjudikazioaren aurretik zein ondoren eta kontratua 

gauzatzen den bitartean, 1., 2. eta 3. gutun-azaletan jasotako dokumentuen 

edukiaren egiazkotasuna egiaztatu ahal izango du; enpresak aurkeztutako datu 

eta inguruabarren faltsutasuna kontratuaren deuseztasun-arrazoi izan daiteke, 

kontratistari egozteko ez-betetzeagatik. 

 

OHARRAK: 

Erakunde kontratatzaileak lizitatzaileei eskatu ahal izango die agiri egiaztagiri 
guztiak edo horien zati bat aurkezteko, adierazpenaren indarraldiari edo 
fidagarritasunari buruzko arrazoizko zalantzak daudela uste duenean, edo 
prozedura behar bezala garatzeko beharrezkoa denean. 

Aurrekoa gorabehera, enpresaburua Sektore Publikoko Lizitatzaileen eta Enpresa 
Sailkatuen Erregistro Ofizialean, Euskal Autonomia Erkidegoko Kontratisten 
Erregistro Ofizialean edo Europar Batasuneko estatu kide bateko datu-base 
nazional batean inskribatuta badago —enpresaren espediente birtuala, 
dokumentuen biltegiratze elektronikoko sistema edo aurrekalifikazio-sistema 
gisa—, eta organo horiek doan eskuratu ahal badituzte, ez du aurkeztu beharko 
aipatutako lekuetan inskribatutako datuen agiri egiaztagarririk edo bestelako froga 
dokumentalik. 

Printzipio horiek urratzen dituzten eskaintzak ezetsi eta prozeduratik baztertuko 
dira. 

 

14.- ADJUDIKAZIO-IRIZPIDEAK. 

Adjudikazio-irizpideak, dagokien haztapenarekin adierazita, Karatulako 12. puntuan 
adierazitakoak izango dira. 

 

15.- EBALUAZIO-BATZORDEA. 

Kontratazio-organoari Karatulako 13. puntuan adierazitako kideek osatutako 
Ebaluazio Batzordeak lagunduko dio. 

 

16.- PROPOSAMENAK IREKITZEA. 

Ebaluazio Batzordeak aldez aurretik kalifikatuko du 1. gutun-azalean («Aurretiko 
betekizunak betetzeari buruzko dokumentazioa») jasotako dokumentazioa, epean 
eta moduan aurkeztua. Dokumentazio horretan zuzendu daitezkeen akatsak 
ikusten baditu, erakunde kontratatzaileak hiru egun naturaleko epea emango dio 
lizitatzaileari horiek zuzentzeko. 

1. gutun-azaleko dokumentazioa kalifikatu eta, hala badagokio, antzemandako 
akatsak zuzendu ondoren, 2. gutun-azala («Balio-judizio baten mende dauden 
irizpideei buruzko dokumentazioa») irekiko da, eta Karatulako 12.1 puntuan 
ezarritako irizpideen arabera baloratuko da. 

Balio-judizio baten mende dauden irizpideen balorazioa 3. gutun-azala ireki aurretik 
egin beharko da, eta balorazio horren dokumentu-jasoketa egingo da. 

3. gutun-azala («Automatikoki eta/edo formulen bidez balora daitezkeen irizpideei 
buruzko dokumentazioa») irekitzeko ekitaldiaren aurretik edo aldi berean, 
lizitatzaileei jakinaraziko zaie 2. gutun-azalaren balorazioan lortutako puntuazioa. 
Ondoren, 3. gutun-azala ekitaldi publikoan irekiko da, eta kontratatzailearen 
profilean argitaratuko dira ekitaldi horren eguna, ordua eta, hala badagokio, lekua 
edo egiteko modua. 

Ebaluazio Batzordeak baztertu egingo ditu 1098/2001 EDaren 84. artikuluan 
aurreikusitako arrazoiren batean sartuta dauden proposamenak, eta Kontratazio-
organoari aurkeztutako proposamenen zerrenda igorriko dio, Karatulako 12. 
puntuan ezarritako adjudikazio-irizpideen arabera beheranzko hurrenkeran 
sailkatuta, eta eskaintza onena identifikatuko du. 

Bere proposamena egin aurretik, egokitzat jotzen dituen txosten tekniko guztiak 
eskatu ahal izango ditu. 

Puntuaziorik onena lortu duen lizitatzailearen eskaintza, hala badagokio, Karatulako 
12. puntuan adierazitako parametroen arabera anormalki baxutzat jotzen bada, 
Ebaluazio Batzordeak LCSPren 149. artikuluan aurreikusitako prozedura jarraituko 
du, lizitatzaileak dagokion justifikazioa egin dezan. 

Adjudikazio-proposamenak ez du eskubiderik sortzen proposatutako lizitatzailearen 
alde erakunde kontratatzailearen aurrean. Hala ere, Kontratazio-organoak 
Batzordeak egindako proposamenaren arabera kontratua adjudikatzen ez badu, bere 
erabakia arrazoitu beharko du. 

 

17.- KONTRATUAREN ADJUDIKAZIOA. 

Adjudikaziorako hautatutako lizitatzailea aukeratzeko, Kontratazio-organoak, oro 
har, Ebaluazio Batzordeak egindako proposamenari jarraitu beharko dio. Bestela, 
Kontratazio-organoak proposamenetik aldentzeko erabakia arrazoitu beharko du, 
eta, hala badagokio, proposamenen behin betiko sailkapena egingo du. 

Ebaluazio Batzordearen proposamena Kontratazio-organoak onartu ondoren, 
erakunde kontratatzaileak eskaintza onena aurkeztu duen lizitatzaileari eskatuko dio, 
errekerimendua jaso eta hurrengo egunetik zenbatzen hasita hamar egun 
balioduneko epean, honako dokumentazio hau aurkez dezala: 

1. Eskaintzak aurkezteko azken egunean erakunde kontratatzailearekin 
kontratatzeko legez ezarritako baldintza guztiak eta Plegu honetako 12. 
klausulan eskatutako gaitasun, kaudimen eta kontratatzeko debekurik ez 
izateko betekizun guztiak betetzen dituela justifikatzen duen dokumentazioa, 
jarraian adierazten den moduan. 

Proposamena aldi baterako elkartean parte hartu nahi duten enpresaburuek 
egin badute, dokumentazio hori elkartea osatuko duten enpresa guztiei 
buruzkoa izan beharko da. 

(i) Euskal Autonomia Erkidegoko Kontratisten Erregistro Ofizialeko letradu 
arduradunak edo Estatuko Lizitatzaileen eta Enpresa Sailkatuen 
Erregistro Ofizialak emandako indarreko inskripzio-ziurtagiriaren kopia. 
Inskripzio-ziurtagiriari lizitatzaileak sinatutako erantzukizunpeko 
adierazpena erantsi beharko zaio, dokumentuan jasotako inguruabarrak 
aldatu ez direla adierazten duena. 

(ii) Plegu honetako 12. klausulan eskatutako kaudimen ekonomiko eta 
finantzarioa eta teknikoa edo profesionala egiaztatzen duen 
dokumentazioa. 

- Kaudimen ekonomiko eta finantzarioa. Hala badagokio, 
lizitatzailearen urteko negozio-bolumena honako hauen bidez 
egiaztatuko da: 

• Onartutako eta Merkataritza Erregistroan gordailututako 
urteko kontuak, enpresaburua erregistro horretan 
inskribatuta badago; bestela, inskribatuta egon behar duen 
erregistro ofizialean gordailututakoak. Merkataritza 
Erregistroan inskribatu gabeko banakako enpresaburuek 
beren urteko negozio-bolumena egiaztatuko dute 
Merkataritza Erregistroak legeztatutako inbentario-liburuen 
eta urteko kontuen bidez. 

• Lizitatzaileak sinatutako erantzukizunpeko adierazpena, 
lizitatzailearen negozio-bolumena adierazten duena. 

- Kaudimen teknikoa edo profesionala. Hala badagokio, eskatutako 
kaudimena azken hiru urteetan egindako zerbitzu edo lanen 
zerrendaren bidez egiaztatuko da; zerrenda horretan horien 
zenbatekoa, data eta hartzaile publikoa edo pribatua adieraziko 
dira. Egindako zerbitzu edo lan horiek organo eskudunak 
emandako edo ikus-onetsitako ziurtagirien bidez egiaztatuko dira 
hartzailea sektore publikoko erakundea denean; hartzailea 
subjektu pribatua denean, hark emandako ziurtagiriaren bidez 
edo, ziurtagiririk ezean, lizitatzailearen adierazpenaren bidez, 
prestazioa egin dela egiaztatzen duten bere esku dauden 
dokumentuekin batera. 

- Kontratista enpresa sortu berria denean, hau da, bost urtetik 
beherako antzinatasuna duenean, haren kaudimen teknikoa 
karatulan adierazitakoaren arabera egiaztatuko da. 

- Sailkapena. Hala badagokio, sailkapena organo eskudunak 
emandako ziurtagiriaren bidez egiaztatuko da, eta lizitatzailearen 
erantzukizunpeko adierazpena erantsiko zaio, indarrean dagoela 
eta dagokion ziurtagirian jasotako inguruabarrak aldatu ez direla 
adieraziz. Adierazpen hori, adjudikaziodun izanez gero, kontratua 
formalizatzen den dokumentuan berretsi beharko da. 

Ziurtagiriak egiaztatu beharko du lizitatzailea zehaztutako talde eta 
azpitaldean sailkatuta dagoela, aipatutako kategoria berean edo 
goragokoan. 

Ziurtagiri horrek, halaber, klausula honetako 1. (i) apartatuan 
aipatutako inguruabarrak egiaztatu ahal izango ditu, hau da, 
lizitatzailearen nortasuna eta jarduteko gaitasuna eta, hala 
badagokio, haren ordezkaritza. 

(iii) LCSPren 71. artikuluan ezarritako kontratatzeko debekuetako batean ere 
sartuta ez dagoela dioen lizitatzailearen erantzukizunpeko adierazpena. 

(iv) Karatulako 10. puntuan, hala badagokio, adierazten diren betekizun 
espezifikoak betetzen direla egiaztatzen duen dokumentazioa. 

2. Hala badagokio, kontratuari atxikitzeko konprometitutako giza baliabide eta 
baliabide materialen benetako erabilgarritasuna egiaztatzen duen 
dokumentazioa. 

(i) Kontratuaren exekuzioari atxikitzeko konprometitutako giza baliabideei 
dagokienez, hala badagokio, hautatutako lizitatzaileak honako 
dokumentazio hau aurkeztu beharko du: 

- Kontratuaren exekuzioari atxikitako talde osoaren izen-abizenen 
identifikazioa, eskatutako betekizunak betetzen direla egiaztatzen 
duten curriculum vitae fitxekin batera: 

1. Titulazio akademiko ofiziala. 

2. Dagokion eremuko esperientzia. 

3. Erakunde kontratatzaileak, hala badagokio, eskatzen dituen 
bestelako alderdiak. 

- Giza baliabide horien guztien benetako erabilgarritasuna 
egiaztatzen duen dokumentazioa. 

 

Adierazten da, datu-babesaren arloan aplikatu beharreko araudian 
aurreikusitakoarekin bat etorriz eta giza baliabideei buruzko 
dokumentazio horretan jasotako informazioaren izaera kontuan hartuta, 
(i) informazio hori bildu eta erabiltzeak datu-tratamendua ekarriko duela, 
lizitatzaile horrek Tratamenduaren Arduradun gisa egina; eta (ii) erakunde 
kontratatzaileari klausula honetan aurreikusitakoa betez entregatzeak 
datuen komunikazioa ekarriko duela, lizitatzaileak lagatzaile gisa egina. 

Ondorio horietarako, hautatutako lizitatzaileak datuen tratamenduari eta 
aurreko paragrafoan aipatutako datuen komunikazioari dagokienez 
aplikatu beharreko datu-babesaren araudian xedatutakotik eratortzen 
zaizkion betebeharrak bete beharko ditu. Bereziki, Tratamenduaren 
Arduradun gisa bete behar dituen beste edozein betebeharri kalterik egin 
gabe, hautatutako lizitatzaileak bere erantzukizun esklusiboaren pean 
lortu beharko du interesdunen baimen informatua, aipatutako datu-
komunikazioa gaitzen duena, eta alderdi hori behar bezala egiaztatu 
beharko du erakunde kontratatzailearen aurrean, hark hala eskatzen 
dionean. 

(ii) Kontratuaren exekuzioari atxikitzeko konprometitutako baliabide 
materialei dagokienez, hala badagokio, hautatutako lizitatzaileak honako 
dokumentazio hau aurkeztu beharko du: 

- Kontratuaren exekuzioari atxikitako baliabide materialen 
identifikazioa, eskatutako betekizunak betetzen direla egiaztatzen 
duen dokumentazioarekin batera. 

- Baliabide material horien guztien benetako erabilgarritasuna 
egiaztatzen duen dokumentazioa. 

Erakunde kontratatzaileak egokitzat jotzen dituen egiaztapen-lanak egiteko edo 
beharrezkotzat jotzen duen dokumentazio osagarri guztia eskatzeko eskubidea 
gordetzen du, lizitatzaileek aurkeztutako informazioaren egiazkotasuna 
egiaztatzeko. 

3. Ez da bidezkoa behin betiko bermea eratu izanaren egiaztagiria aurkeztea, 

ez baita behin betiko bermerik eskatzen Plegu honetako 11. klausularen eta 

Karatulako 9. puntuaren arabera. 

4. Hala badagokio, lizitatzaileak, eskatutako kaudimena eta/edo baliabideak 
atxikitzeko konpromisoa egiaztatzeko, beste erakunde batzuen kaudimenean 
eta/edo baliabideetan oinarritu nahi duen kasurako erantzukizunpeko 
adierazpena, III. eranskineko ereduaren arabera. 

5. Hala badagokio, aldi baterako enpresa-elkarte gisa legez eratu dela 
egiaztatzea; horretarako, aldi baterako elkartearen ordezkari edo ahaldun 
bakar bat izendatu beharko da, kontratutik eratorritako eskubideak egikaritzeko 
eta betebeharrak betetzeko ahalorde nahikoarekin, kontratua amaitu arte. 

 

Erakunde kontratatzaileak egokitzat jotzen dituen egiaztapen-lanak egiteko edo 
beharrezkotzat jotzen duen dokumentazio osagarri guztia eskatzeko eskubidea 
gordetzen du, lizitatzaileek aurkeztutako informazioaren egiazkotasuna 
egiaztatzeko. 

Aurkeztutako dokumentazioan zuzendu daitezkeen akatsak ikusten baditu, 
erakunde kontratatzaileak hiru egun naturaleko epea eman ahal izango dio 
lizitatzaileari horiek zuzentzeko. 

Dokumentazio-errekerimendua adierazitako epean behar bezala betetzen ez 
bada, edo aurkeztutako dokumentazioak zuzendu ezin diren akatsak edo 
omisioak baditu, lizitatzaileak bere eskaintza erretiratu duela ulertuko da; eta 
lizitazioaren oinarrizko aurrekontuaren %3ko zenbatekoa (BEZik gabe) eskatuko 
zaio, penalizazio gisa, eta sailkatutako eskaintzen hurrenkeraren arabera 
hurrengo lizitatzaileari dokumentazio bera eskatuko zaio. 

Kontratazio-organoak kontratua adjudikatuko du aipatutako dokumentazioa 
jaso eta hurrengo bost egun baliodunen barruan, eta proposamenak irekitzen 
direnetik hilabeteko gehieneko epean. 

Adjudikazioa Kontratazio-organoak hartuko du, ebazpen arrazoitu bidez. 
Adjudikazio-ebazpena erakunde kontratatzailearen kontratatzailearen 
profilean argitaratuko da hamabost egun naturaleko epean, eta hautagai eta 
enpresa lizitatzaileei jakinaraziko zaie LCSPn eta Plegu honetako 10. klausulan 
aurreikusitako baldintzetan; beharrezko informazioa jaso beharko du, hala 
badagokio, kontratazio-arloko errekurtso berezia jartzeko aukera emateko. 

 

18.- KONTRATUA PERFEKZIONATZEA ETA FORMALIZATZEA. 

Kontratua formalizazioaren bidez perfekzionatuko da. 

Kontratua dokumentu pribatu batean formalizatuko da, lizitazioaren baldintzetara 
zehazki egokituta. Kontratua formalizatzen duen dokumentuan ezin izango da inola 
ere sartu kontratazioaren baldintzak aldatzea dakarren klausularik. 

Adjudikaziodunak, hala ere, kontratua eskritura publiko bihurtzea eskatu ahal 
izango du, eta dagozkion gastuak bere kontura izango dira. 

Karatulako 6.2 puntuan adierazitako kontratuaren balio zenbatetsia 100.000 
eurotik gorakoa denez, kontratuak kontratazio-arloko errekurtso berezia jaso 
dezake LCSPren 44. artikuluaren arabera. Ondorioz, kontratua ezin izango da 
formalizatu adjudikazioa lizitatzaileei eta hautagaiei bidali edo jakinarazi eta 
hamabost egun baliodun igaro baino lehen. 

Epe hori igaro ondoren, kontratuaren formalizazioa etetea dakarren errekurtsorik 
jarri ez bada, edo organo eskudunak etendura kendu ondoren, 

 

organo eskudunak kendutako etendura gorabehera, erakunde kontratatzaileak 
adjudikaziodunari eskatuko dio kontratua formaliza dezala bost egunetik gorakoa 
ez den epean, errekerimendua jaso eta hurrengo egunetik zenbatzen hasita. 

Kontratuaren formalizazioa, dagokion kontratuarekin batera, gehienez hamabost 
egun naturaleko epean argitaratuko da kontratua perfekzionatu ondoren, erakunde 
kontratatzailearen kontratatzailearen profilean. 

Adjudikaziodunari egotzi dakizkiokeen arrazoiengatik kontratua adierazitako epean 
formalizatu ez bada, lizitazioaren oinarrizko aurrekontuaren %3ko zenbatekoa 
eskatuko zaio, BEZik gabe, penalitate gisa, LCSPren 71. artikuluko 2. apartatuko b) 
letran ezarritakoari kalterik egin gabe. 

Behin betiko bermerik eskatzen ez denez, penalitate hori, hala badagokio, 
ordaintzeko zain egon daitezkeen zenbatekoetatik kenduta edo adjudikaziodunaren 
aurkako dagokion erreklamazioaren bidez gauzatuko da. Kasu horretan, kontratua 
hurrengo lizitatzaileari adjudikatu ahal izango zaio, eskaintzak sailkatu diren 
hurrenkeraren arabera, Plegu honetako 17. klausulan eskatutako dokumentazioa 
aurkeztu ondoren, horretarako hamar egun balioduneko epea emanez. 

19.- KONTRATUAREN ARDURADUNA. 

Kontratazio-organoak kontratuaren arduradun bat izendatuko du; hari egokituko 
zaio kontratuaren exekuzioa gainbegiratzea eta prestazio itundua behar bezala 
egitea ziurtatzeko beharrezko erabakiak hartzea eta jarraibideak ematea, erakunde 
kontratatzaileak esleitzen dizkion ahalmenen esparruan. 

Kontratuaren arduraduna pertsona fisikoa edo juridikoa izan daiteke, erakunde 
kontratatzaileari lotua edo haren kanpokoa. 

Kontratuaren arduradunak ematen dituen jarraibideak nahitaez bete beharko ditu 
kontratistak. 

 

20.- KONTRATUAREN EXEKUZIOA. 

Kontratua honako baldintza hauen arabera gauzatuko da: 

- Kontratistak kontratua bere termino eta baldintzen arabera gauzatuko du, 
Administrazio Klausula Berezien Plegu honetan eta haren Karatulan, 
Preskripzio Teknikoen Pleguan eta kontratistak aurkeztutako eskaintzan 
xedatutakoaren arabera, bai eta erakunde kontratatzaileak, kontratua 
interpretatzeko, kontratistari emandako jarraibideen arabera ere. 

- Kontratua indarrean dauden eta lan-arloan, Gizarte Segurantzan eta laneko 
segurtasun eta osasunean aplikatu beharreko legezko, erregelamenduzko eta 
hitzarmeneko xedapenak betetzearen menpe egongo da. 

Testuinguru horretan, balio-judizio baten mende dauden irizpideei buruzko 
dokumentazioa jasotzen duen 2. gutun-azalean, lizitatzaileek adieraziko dute 
kontratuaren xede den jarduera egingo duten langileei aplikatuko zaien 
hitzarmen kolektiboa, adjudikaziodun izanez gero. Kontratistak kontratuaren 
xede den jarduera egingo duten langileei aplikagarri deklaratzen duen 
hitzarmen kolektiboari buruzko informazioa adjudikazio-ebazpenean jasoko 
da eta kontratatzailearen profilean argitaratuko da. 

Gainera, kontratista behartuta egongo da, kontratua adjudikatu ondoren, 
langile horiei benetan aplikatzen zaizkien lan-baldintzei buruz eskatzen zaion 
informazio guztia ematera. 

Kontratistak, kontratuaren exekuzio osoan zehar, aplikatzekoa den sektoreko 
hitzarmen kolektiboan jasotako soldata ordaindu beharko du, langileari 
dagokion kategoria profesionalaren arabera, eta ordaindu beharreko soldata 
ezin izango da inola ere hura baino txikiagoa izan. 

Apartatu honetan xedatutakoak exekuzio-baldintza bereziaren eta funtsezko 
betebeharraren izaera izango du LCSPren 211.f) artikuluan aurreikusitako 

ondorioetarako; beraz, edozein ez-betetze kontratua suntsiarazteko arrazoia 
izango da, erakunde kontratatzailearen borondatez. 

- Kontratua kontratistaren arrisku eta menturan gauzatuko da. 

- Erakunde kontratatzaileak edozein unetan eta edozein bitartekoren bidez 
kontrolatu, egiaztatu eta gainbegiratu ahal izango du kontratu-betebeharrak 
behar bezala betetzen direla eta kontratua egoki gauzatzen dela. 

Horretarako, erakunde kontratatzaileak egoki irizten dituen kanpo-laguntzak 
eskatu ahal izango ditu kontratu-betebeharrak behar bezala betetzen direla 
egiaztatzeko edo auditatzeko, bai eta lanen garapenean kalitate-maila egokia 
dagoela egiaztatzeko ere. 

Kontratistak zerbitzuei buruz erakunde kontratatzaileak eskatzen dizkion datu 
guztiak emango ditu, beharrezkoa den laguntza guztia kostu gehigarririk gabe 
eskainiz, eta kontratatutako zerbitzuekin lotutako lan-, administrazio- edo 
bestelako dokumentaziorako sarbidea ere erraztuz. 

Kontratistak ezin izango ditu oztopatu erakunde kontratatzaileak egiten dituen 
ikuskapen- eta kontrol-lanak. 

Hala ere, erakunde kontratatzaileak edozein motatako ez-betetze edo 
eragozpen antzemanez gero, zuzenean jakinaraziko zaio kontratuaren 
arduradunari; azken horri egokituko zaizkio, azken instantzian, zerbitzua 
ematen duen langilegoaren antolaketa-, gainbegiratze- edo, hala badagokio, 
zehapen-ahalmenak. 

- Langile guztiak kontratistaren menpe egongo dira esklusiboki; kontratistak 
bakarrik izango ditu enplegatzaile izaerari dagozkion eskubide eta 
betebeharrak, eta ezin izango zaio erakunde kontratatzaileari erreklamaziorik 
egin lan-harreman horietatik edo gainerako betebeharretatik eratorrita. 

Ondorio horietarako, kontratistak honako betebehar hauek hartuko ditu bere 
gain: 

1. Kontratistari dagokio esklusiboki kontratuaren exekuzioari atxikitako lan-
taldearen parte izango den langileria hautatzea, pleguetan, hala badagokio, 
eskatutako titulazio- eta esperientzia-betekizunak betez, erakunde 
kontratatzaileak betekizun horiek betetzen direla egiaztatzeko duen 
ahalmenari kalterik egin gabe. 

2. Kontratistak lan-taldean egonkortasuna egon dadin ahaleginduko da, eta 
haren osaeran gertatzen diren aldaketak puntualak eta arrazoi justifikatuen 
ondorio izan daitezen, zerbitzuaren funtzionamendu ona ez aldatzeko, 
erakunde kontratatzaileari une oro informazioa emanez. 

3. Kontratistak bere gain hartuko du kontratua gauzatzeaz arduratzen den lan-
taldeko langile guztien gainean enpresa orori dagokion zuzendaritza-
ahalmena modu erreal, eraginkor eta jarraituan erabiltzeko betebeharra. 

Bereziki, bere gain hartuko ditu soldaten negoziazioa eta ordainketa, 
baimenak, lizentziak eta oporrak ematea, bajen edo absentzien kasuan 
langileak ordeztea, Gizarte Segurantzaren arloko legezko betebeharrak, 
kotizazioak ordaintzea eta hala badagokio prestazioak ordaintzea barne, lan-
arriskuen prebentzioaren arloko legezko betebeharrak, diziplina-ahalmena 
erabiltzea, bai eta enplegatuaren eta enplegatzailearen arteko kontratu-
harremanetik eratorritako eskubide eta betebehar guztiak ere. 

4. Kontratistak bereziki zainduko du kontratuaren exekuzioari atxikitako 
langileek beren jarduera gauzatzean ez ditzatela gainditu Pleguetan 
kontratuaren xede gisa mugatutako jarduerari dagozkion eginkizunak. 

5. Kontratistak, gutxienez, bere plantillako koordinatzaile tekniko edo arduradun 
bat izendatu beharko du, eta haren betebeharren artean honako hauek 
egongo dira: 

a) Kontratistaren solaskide gisa jardutea erakunde kontratatzailearen 
aurrean, kontratistaren eta kontratuari atxikitako lan-taldeko langileen 
arteko komunikazioa, alde batetik, eta erakunde kontratatzailearekiko 
komunikazioa, bestetik, kontratuaren exekuziotik eratorritako gai 
guztietan bideratuz. 

b) Kontratuaren exekuzioaz arduratzen den langileen artean lana banatzea, 
eta kontratatutako zerbitzuaren prestazioari dagokionez beharrezkoak 
diren lan-aginduak eta jarraibideak ematea. 

c) Lan-taldeko langileek esleituta dituzten eginkizunak behar bezala 
betetzen dituztela gainbegiratzea, bai eta langile horiek lanpostura 
joaten direla kontrolatzea ere. 

d) Kontratuaren exekuzioari atxikitako langileen opor-erregimena 
antolatzea; horretarako, kontratistak erakunde kontratatzailearekin 
behar bezala koordinatu beharko du, zerbitzuaren funtzionamendu ona 
ez aldatzeko. 

e) Erakunde kontratatzaileari kontratuaren exekuzioari atxikitako lan-
taldearen osaeran gertatzen diren aldaketen berri ematea, aldaketa 
horiek noizbehinkakoak edo iraunkorrak izan. 

 

Kontratista izango da kontratuaren exekuzioan lan egiten duen langileriarekin 
—berea edo balizko azpikontratazioetakoa— lotutako edozein ezbehar edo 
erreklamazioren (judiziala edo judizioz kanpokoa) erantzule bakarra; 
erakunde kontratatzaileak ez du bere gain hartuko inolako lan-erantzukizunik 

(laneko segurtasun, higiene eta osasunari buruzkoa barne), Gizarte 
Segurantzakoa edo fiskalik, kontratistak zuzenean edo zeharka bere gain 
hartzen duena. Era berean, kontratistak bere gain hartuko ditu esklusiboki 
kontratuaren exekuzioak eragindako ezbeharretatik erator daitezkeen 
erantzukizunak. 

- Kontratista behartuta egongo da kontratua bere instalazio edo bulegoetan 
gauzatzera, salbu eta Karatulan eta/edo Preskripzio Teknikoen Pleguan 
adierazten bada zerbitzuak erakunde kontratatzailearen instalazio edo 
bulegoetan eman behar direla. 

Kasu horretan, erakunde kontratatzaileak kontratistaren eskura jarriko ditu 
erakunde kontratatzailearen langileek okupatzen dituztenetatik bereizitako 
lan-espazioak, eta kontratistari dagokio kontratuaren exekuzioari atxikitako 
langileek esleitutako kokapena errespetatzen dutela zaintzea. 

Kontratuaren xedearen izaeragatik kontratistak zerbitzuak erakunde 
kontratatzailearen instalazio edo bulegoetan eman behar baditu, 
kontratistak, prestazioa hasi aurretik, kontratuaren exekuzioari atxikitako 
langileak Gizarte Segurantzan afiliatuta eta alta emanda daudela egiaztatu 
beharko du.la Seguridad Social 

- Kontratistak Klausula honen arabera hartutako betebeharrak ez betetzearen 
ondorioz erakunde kontratatzailea kontratistarekin solidarioki zenbatekoak 
ordaintzera kondenatua bada, ordaindutako zenbatekoa kontratistari 
egotziko zaio; ondorio horietarako, erakunde kontratatzaileek ordaindutako 
zenbatekoak guztiz berreskuratu arte egokiak eta komenigarriak diren 
administrazio- edo judizio-akzio guztiak egikaritzeko eskubidea gordetzen 
dute. 

- LCSPren 202. artikuluan xedatutakoa betez, exekuzio-baldintza berezi gisa, 
izaera sozialekoa eta kontratuen lan-egonkortasunari lotua, honako hau 
ezartzen da: kontratistak, kontratuaren indarraldi osoan, haren exekuzioari 
atxikitako langileen plantilla mantendu beharko du, eta ez da bidezkoa izango 
atxikitako plantilla horretako lan-kontratuak etetea edo iraungitzea, salbu eta 
langilearen borondatearen ondoriozko eteteak edo iraungitzeak, diziplinazko 
kaleratzeak, erakunde kontratatzailearen desadostasuna edo kontratua 
aurrekontu-egonkortasuneko arrazoiengatik aldatzea, eta salbu eta 
ustekabeko inguruabarren ondorioz enpresa Langileen Estatutuaren 51. 
artikuluan aurreikusitako kasuetakoren batean badago. 

- Exekuzio-baldintza berezi hori betetzen dela egiaztatzeko, kontratua 
gauzatzen hasi aurretik, bai eta indarraldiaren hilabete bakoitzean ere, 
kontratistak kontratuaren exekuzioari atxikitako langileen zerrenda aurkeztu 
beharko du, eta, zerrenda hori aldatuz gero, aurreko paragrafoan azaldu diren 
arrazoien konkurrentzia justifikatu beharko du. 

Exekuzio-baldintza berezi hori kontratuaren exekuzioan parte hartzen duten 
azpikontratistentzat ere galdagarria izango da. 

- Kontratistak, hala badagokio eta berariaz, Karatulako 15. puntuan adierazten 
diren baldintzak bete beharko ditu. 

 

21.- FUNTSEZKO KONTRATU-BETEBEHARRAK. 

Honako hauek izango dira funtsezko kontratu-betebeharrak: 

- Kontratuaren betebehar nagusia betetzea, kontratuaren klausulatuari eta 
Plegu honetan eta Preskripzio Teknikoen Pleguan ezarritakoari zorrotz lotuta. 

- Indarrean dauden eta lan-arloan, Gizarte Segurantzan eta laneko segurtasun 
eta osasunean aplikatu beharreko legezko, erregelamenduzko eta 
hitzarmeneko xedapenak betetzea, Plegu honetako 20. klausulako bigarren 
gidoian jasotako baldintzetan. Testuinguru horretan, kontratistak, 
kontratuaren exekuzio osoan zehar, aplikatzekoa den hitzarmen kolektiboan 
jasotako soldata ordaindu beharko du, langileari dagokion kategoria 
profesionalaren arabera, eta ordaindu beharreko soldata ezin izango da inola 
ere hura baino txikiagoa izan. 

- Kontratistaren eskaintzan konprometitutako giza baliabideak eta/edo 
baliabide materialak kontratuaren exekuzioari atxikitzea. 

- Bere jarduera egiteko beharrezkoak diren lizentzia eta baimen guztiak bere 
kontura lortzea. 

- Zerbitzuak une bakoitzean aplikatzekoa den sektore-araudi indarrean 
xedatutakoari lotuta ematea. Ondorio horietarako, kontratistak eta 
kontratistaren langileek une bakoitzean indarrean dagoen araudiak eskatzen 
dituen betebeharrak betetzen direla egiaztatzen duten ziurtagiri guztiak izan 
beharko dituzte, hala badagokio. 

- Ez dagokio behin betiko bermea mantentzeko edo berrezartzeko 

betebeharrik, ez baita hura eratzea eskatzen. 

- Gutxienez kontratuaren exekuzioan zehar Plegu honetako 25. klausulan 
kontratistari eskatutako estaldurak eta aseguruak kontratatzea edo 
mantentzea. 

- Kontratuaren exekuzioak eskatzen dituen eragiketen ondorioz hirugarrenei 
eragindako kalte eta galera guztiak ordaintzea. 

- Erakunde kontratatzaileak kontratua behar bezala garatu eta betetzeko 
beharrezkotzat jotzen dituen zerbitzuak ematea, ordainketa gehigarririk 
jasotzeko eskubiderik gabe, hala nola lan- edo informazio-bileretara 
bertaratzea. Betebehar hori kontratua amaitu arte mantenduko da. 

- Greba-kasuan zerbitzuak betetzea. Zerbitzu horiek bermatzen ez badira, 
erakunde kontratatzaileak zerbitzuak estaltzeko behar diren kontratuak 
sustatzeko ahalmena izango du, eta kontratu horien zenbatekoa 
kontratistaren fakturaziotik kenduko da. 

Greba-aldian, benetan emandako zerbitzuei dagokien prezioa bakarrik 
ordainduko da. 

- Langileak ordeztea, baldin eta bere eginkizuna behar bezalako arretaz eta 
eraginkortasunez betetzen ez badu, gaituta ez badago, zerbitzuak ematean 
arduragabea bada edo kontratuaren martxa onari kalte egiten dioten ekintzak 
egiten baditu. Ordezkapen hori gehienez hogeita lau orduko epean egingo da, 
erakunde kontratatzaileak horretarako errekerimendua egiten duenetik. 
Langileen ordezkapenek ez diote erakunde kontratatzaileari erantzukizunik 
ekarriko kontratistak ukitutako langileekin dituen harremanei dagokienez. 

Langile horiek, jardunean hasi aurretik, dagokion baimena dutela egiaztatu 
beharko dute. 

- Langileak ordeztea, gaixotasun-bajek, oporrek, baimenek, lizentziek, 
istripuek eta abarrek eragindako lan-absentziak estaltzeko, 
kontratatutako zerbitzuen prestazio eraginkorra eta jarraitua bermatuz. 
Hori gehienez hogeita lau orduko epean egingo da. 

- LCSPren 202. artikuluan xedatutakoa betez, exekuzio-baldintza berezi 
gisa, izaera sozialekoa, ezartzen da emakumeen, gizonen eta genero-
identitate edo -izaera sexual edo genero-adierazpen desberdina duten 
beste langile batzuen arteko soldata-parekotasuna bermatzea. 

- Berdintasun-plan bat izatea, martxoaren 1eko 6/2019 Errege Lege 
Dekretuan xedatutakoaren arabera. 

- Kontratuaren exekuzioan, enpresak Emakumeen eta Gizonen 
Berdintasunerako 4/2005 Legearen 2.3 artikuluan xedatutakoa beteko du, 
arreta berezia jarriz bere plantillarekin tratu- eta aukera-berdintasunaren 
printzipioak errespetatzeari, hizkera eta irudien erabilera inklusiboari, 
sexuaren araberako estereotipoak saihesteari, datuak sexuaren arabera 
bereizteari eta kontratatutako produktuari dagokionez genero-ikuspegia 
txertatzeari. 

- LCSPren 202. artikuluan xedatutakoa betez, ingurumen-izaerako 
exekuzio-baldintza berezi gisa honako hau ezartzen da: jardueran 
sortutako hondakin guztiak ingurumen-irizpideekin kudeatuko dira, hiri-
hondakinen parekoen gaikako bilketa aplikatuz eta ontzien eta 
arriskutsutzat sailkatutako hondakin-hondarren kudeaketa egokia eginez. 

- Plegu honetan, Karatulan eta/edo arloan aplikatu beharreko legerian 
aurreikusitakoaren arabera datu-babesaren arloan bete beharreko 
betebehar guztiak betetzea eta behar bezala egiaztatzea. 

- Hala badagokio eta berariaz, Karatulako 16. puntuan adierazten diren 
betebeharrak betetzea. 

Klausula honetan eta Karatulako 16. puntuan aurreikusitako betebeharrek 
funtsezko kontratu-betebeharren izaera izango dute LCSPren 211.f) 
artikuluan aurreikusitako ondorioetarako; beraz, horiek ez betetzea 
kontratua suntsiarazteko arrazoia izango da, erakunde kontratatzailearen 
borondatez. 

LCSPren 202. artikuluan xedatutakoa betez, izaera sozialeko exekuzio-baldintza 
berezi gisa ezartzen da Berdintasun Plan bat izatea, martxoaren 1eko 6/2019 Errege 
Lege Dekretuan xedatutakoa betez. 

 

22.- DATU PERTSONALEN BABESA. 

Kontratistak bete beharko ditu Europako Parlamentuaren eta Kontseiluaren 2016ko 
apirilaren 27ko 2016/679 (EB) Erregelamenduan —datu pertsonalen tratamenduari 
eta datu horien zirkulazio askeari dagokienez pertsona fisikoak babesteari buruzkoa 
(aurrerantzean, DBEO)— eta kontratuaren indarraldian aplikatu beharreko datu-
babesaren arloko beste edozein arautan aurreikusitakotik berarentzat eratortzen 
diren betebeharrak, bere jardueren esparruan eta bere kontura eta erabakiz egiten 
dituen datu pertsonalen tratamenduei dagokienez, tratamendu horren Arduradun 
gisa. 

Aurreko betebeharra ezartzen da, hala badagokio, erakunde kontratatzailearen 
kontura datu pertsonalak tratatzeari dagokionez Karatulako 17. puntuan berariaz 
ezartzen denari kalterik egin gabe. 

 

23.- KONFIDENTZIALTASUNA ETA SEKRETU-BETEBEHARRA. 

Informazio publikorako sarbidearen arloan indarrean dagoen legerian 
aurreikusitakoari eta LCSPn adjudikazioaren publizitateari eta hautagai eta enpresa 
lizitatzaileei eman beharreko informazioari buruz jasotako xedapenei kalterik egin 
gabe, erakunde kontratatzaileak ezin izango du lizitatzaileek eskaintza aurkeztean 
konfidentzial gisa izendatutako informazioa zabaldu. Konfidentzialtasun-izaerak, 
besteak beste, sekretu tekniko edo komertzialak, eskaintzen alderdi konfidentzialak 
eta lehia faltsutzeko erabil daitezkeen bestelako informazio guztiak hartzen ditu, 
lizitazio-prozedura honetan nahiz ondorengo beste batzuetan. 

Kontratistak kontratuaren exekuzioaren ondorioz eskuratzen duen informazioaren 
konfidentzialtasuna errespetatu beharko du, baldin eta Pleguetan edo kontratuan 
izaera hori eman bazaio, edo bere izaeragatik halakotzat tratatu behar bada. 

Konfidentzialtasun-betebehar hori Karatulako 18. puntuan adierazitako epean 
mantenduko da. 

 

24.- ERANTZUKIZUNA. 

Kontratista izango da egiten dituen lanen kalitate teknikoaren eta egindako 
prestazio eta zerbitzuen erantzule, bai eta kontratuaren exekuzioan egindako 
omisio, akats, metodo desegoki edo ondorio okerretatik erakunde 
kontratatzailearentzat edo hirugarrenentzat erator daitezkeen ondorioen erantzule 
ere. 

Kontratistaren betebeharra izango da kontratuaren exekuzioak eskatzen dituen 
eragiketen ondorioz hirugarrenei eragiten zaizkien kalte eta galera guztiak 
ordaintzea. 

 

25.- ASEGURUAK. 

Kontratistak kontratuaren iraupen-epe osorako, bere kontura, Karatulako 20. 
puntuan adierazitako aseguruak kontratatuko ditu, bertan adierazitako termino eta 
baldintzetan. 

 

26.- PENALIZAZIOAK. 

a) Berandutzagatiko penalizazioak. 

Kontratistak, berari egotz dakizkiokeen arrazoiengatik, Plegu honetan eta/edo 
Karatulan jasotako epeetako edozein betetzean berandutu bada, erakunde 
kontratatzaileak aukeratu ahal izango du, bereizi gabe, kontratua 
suntsiaraztea Plegu honetako 33. klausulako baldintzetan, edo 
exekuzioarekin jarraitzea; azken kasu horretan, erakunde kontratatzailearen 
alde sortuko dira, bidezkoak diren kalte-galeren ordain orori gehituta, 
Karatulako 21. puntuan adierazitako penalizazioak. 

Kontratista berandutze-egoeran jartzeko ez da erakunde kontratatzailearen 
aurretiazko interpelaziorik beharko. 

b) Kontratatutako prestazioak akastun exekutatzeagatik edo bestelako 
kontratu-baldintzak ez betetzeagatik ezarritako penalizazioak. 

Kontratistak, berari egotz dakizkiokeen arrazoiengatik, kontratatutako 
prestazioak akastun exekutatu baditu edo bestelako kontratu-baldintzaren 

bat ez badu bete, erakunde kontratatzaileak aukeratu ahal izango du, bereizi 
gabe, kontratua suntsiaraztea Plegu honetako 33. klausulako baldintzetan, 
edo exekuzioarekin jarraitzea; azken kasu horretan, erakunde 
kontratatzailearen alde sortuko dira, bidezkoak diren kalte-galeren ordain 
orori gehituta, Karatulako 21. puntuan adierazitako penalizazioak. 

Penalizazioak kontratistari ordainketa oso edo partzial gisa ordaindu 

beharreko zenbatekoetatik kenduta gauzatuko dira. Zenbateko horietatik 

kendu ezin badira edo nahikoak ez badira, kontratistaren aurkako dagokion 

erreklamazioaren xede izango dira. 

Nolanahi ere, suntsiarazpena edo kontratuarekin jarraitzea aukeratzen den 
kasuan, erakunde kontratatzaileak alde bakarrez erabaki ahal izango du 
kontratuarekin jarraitzea beharrezkotzat jotzen duen denboran, bere 
baliabideen bidez edo hirugarrenen bidez, eta bi kasuetan jarraipen horren 
kostua kontratistari egotziko dio, klausula honetan aurreikusitako kalte-
galeren ordain eta gainerako ondorioei kalterik egin gabe. 

 

27.- JABETZA INTELEKTUALA ETA/EDO INDUSTRIALA. 

Kontratistak behartuta egongo da, iturri baimenduetatik eta bere kontura, kontratu 
honen xede diren zerbitzuen prestazioa gauzatzeko, Plegu honetan eta Preskripzio 
Teknikoen Pleguan ezarritakoaren arabera atxiki, ekarri eta/edo mantendu behar 
dituen ekipamendu informatikoen (hardwarea eta softwarea) edo beste edozein 
ekipamendu eta/edo baliabide osagarriren gaineko erabilera- eta/edo ustiapen-
lizentzia eta -eskubide guztiak lortzera. 

Era berean, kontratazio honi erabat aplikatuko zaio LCSPren 308.1 artikuluan 
xedatutakoa. Horrenbestez, kontratuaren xede diren zerbitzuen exekuzioaren 
emaitzaren gaineko jabetza, bere osotasunean edo edozein fasetan, erakunde 
kontratatzaileari dagokio modu esklusiboan. Hori guztia, kontratistari egokitu 
dakizkiokeen egilearen eskubide moralei eta/edo asmatzaile gisa aitortua izateko 
eskubideari kalterik egin gabe, Jabetza Intelektualaren Legearen Testu Bategina 
onartzen duen apirilaren 12ko 1/1996 Legegintzako Errege Dekretuan eta/edo 
uztailaren 24ko 24/2015 Patenteen Legean ezarritakoaren arabera; eskubide horiek 
behar bezala errespetatu beharko ditu erakunde kontratatzaileak. 

Ondorioz, eta Karatulako 19. puntuan, hala badagokio, berariaz ezartzen denari 
kalterik egin gabe, kontratistak bermatu beharko dio erakunde kontratatzaileari 
kontratuaren xede diren zerbitzuen emaitza modu baketsuan erabiltzea; horretarako, 
hala badagokio, emaitza horren parte den edozein elementuren gaineko lizentzia eta 
eskubide egokiak legez eta iturri baimenduetatik lortzera behartzen da, eta 
entregatzeko unean adieraziko du emaitza horren gainean ez dagoela erakunde 
kontratatzaileari kontratazio honen ondorioz dagozkion eskubideen aurkako inolako 
konpromiso edo kargarik. 

Nolanahi ere, kontratista izango da kontratutik kanpoko hirugarrenek Jabetza 
Intelektualari eta/edo Industrialari buruz aurkez ditzaketen erreklamazioen 
erantzule, honako hauei dagokienez: 

- Zerbitzuak ematean Jabetza Industrialaren edo Intelektualaren eskubideen 
bidez babestuta dauden materialak, tresnak eta gainerako erremintak 
erabiltzea. 

- Kontratazio honen xede diren zerbitzuen emaitza eta/edo emaitza horren parte 
den edozein elementu. 

Aurrekoa kontuan hartuta, kontratistak erakunde kontratatzaileari ordaindu 
beharko dizkio kontzeptu horiei buruzko erreklamazioetatik erator dakizkiokeen 
kalte eta galera guztiak. 

 

28.- KONTRATUA LAGATZEA. 

LCSPren 98. artikuluko kontratistaren ondorengotza-kasuetatik aparte, 
kontratuaren aldaketa subjektiboa kontratuaren lagapen bidez bakarrik egin ahal 
izango da, klausula honetan ezarritako mugen barruan eta aukera hori Karatulako 
22. puntuan berariaz aurreikusita badago. 

Lagapenak LCSPren 214.2 artikuluko a), b), c) eta d) letretan eskatutako 
betekizunak bete beharko ditu, hau da: 

a) Kontratazio-organoak lagapena aldez aurretik eta berariaz baimentzea, 
LCSPren 214.2.a) artikuluan adierazitako baldintzetan. Baimen-eskaerari 
buruzko ebazpena jakinarazteko epea bi hilabetekoa izango da; epe hori 
igarota, emantzat joko da. 

b) Lagatzaileak kontratuaren zenbatekoaren gutxienez %20 gauzatuta izatea, 
LCSPren 214.2.b) artikuluan adierazitako baldintzetan. 

c) Lagapen-hartzaileak sektore publikoko erakundeekin kontratatzeko 
gaitasuna izatea, eskatutako kaudimen ekonomiko eta finantzarioa eta 
teknikoa edo profesionala edukitzea, eta kontratatzeko debeku-arrazoiren 
batean ez egotea, LCSPren 214.2.c) artikuluan adierazitako baldintzetan. 

d) Lagapena adjudikaziodunaren eta lagapen-hartzailearen artean eskritura 
publikoan formalizatzea, LCSPren 214.2.d) artikuluan adierazitako 
baldintzetan. 

Lagapen-hartzailea lagatzaileari zegozkion eskubide eta betebehar guztietan 
subrogatuta geratuko da. 

29.- AZPIKONTRATAZIOA. 

Kontratistak hirugarrenekin hitzartu ahal izango du prestazioaren zati bat egitea, 
klausula honetan eta LCSPren 215. artikuluan xedatutakoari lotuta, salbu eta, hala 
badagokio, Karatulako 23. puntuan adierazitako prestazioak. 

 

30.- KONTRATUAREN ALDAKETAK. 

Kontratazio-organoak kontratua aldatu ahal izango du LCSPren 205. artikuluan 
aurreikusitako kasuetan. 

Gainera, Kontratazio-organoak kontratua aldatu ahal izango du Karatulako 24. 
puntuak aukera hori berariaz aurreikusten duenean, bertan aurreikusitako termino 
eta baldintzetan. 

Kontratuaren aldaketek ezin izango dute kontratuan aurreikusi gabeko prezio 
unitario berriak ezartzea ekarri. 

Kontratuaren aldaketak LCSPren 153. artikuluan xedatutakoaren arabera 
formalizatu beharko dira. 

 

31.- HARRERA ETA BERME-EPEA. 

Kontratua kontratistak betetzat joko da, baldin eta kontratuaren baldintzen arabera 
eta erakunde kontratatzailearen gogobetetasunez prestazio osoa egin badu. 

Hala badagokio, harrera partzial bakoitzean, bai eta harrera osoa egitean ere, 
erakunde kontratatzaileak zehaztuko du kontratistak egindako prestazioa haren 
exekuzio eta betetzerako ezarritako preskripzioetara egokitzen den; hala 
badagokio, kontratatutako prestazioak egitea eta harreran antzemandako akatsak 
zuzentzea eskatuko du. 

Egindako lanak kontratatutako prestaziora egokitzen ez badira, kontratistari egotz 
dakizkiokeen akats edo hutsen ondorioz, erakunde kontratatzaileak prestazioa 
baztertu ahal izango du, ordaintzeko betebeharretik salbu geratuz edo, hala 
badagokio, ordaindutako prezioa berreskuratzeko eskubidea izanez. 

Hori guztia 27. klausulan aurreikusitakoari kalterik egin gabe; erakunde 
kontratatzaileak dagozkion penalizazioak eskatu ahal izango ditu, bai eta 
berandutzagatik, kontratatutako prestazioak akastun exekutatzeagatik eta/edo 
bestelako kontratu-baldintzak ez betetzeagatik sortutako kalte eta galeren ordaina 
ere. 

Berme-epea Karatulako 25. puntuan adierazten da. 

Berme-epe horretan egindako lanetan akats edo hutsak daudela egiaztatzen bada, 
Kontratazio-organoak kontratistari horiek zuzentzeko eskubidea izango du. 

Berme-epea amaituta, Erakunde Kontratatzaileak klausula honetan aipatutako 
eragozpenik edo salaketarik formalizatu ez badu, kontratista egindako 
prestazioaren ondoriozko erantzukizunetik salbuetsita geratuko da. 

 

32.- KONTRATUA ETETEA. 

Erakunde kontratatzaileak kontratua eten ahal izango du, betiere kontratistari 
LCSPren 208.2 artikuluan aurreikusitako kalte eta galerak ordaintzen badizkio; 
artikulu hori ondorio horietarako berariaz aplikatzekotzat ezartzen da. 

 

33.- KONTRATUAREN AZKENTZEA. 

Kontratua bete delako edo jarraian araututakoaren arabera erabakitako 
suntsiarazpenagatik azkenduko da. 

Kontratua suntsiarazteko arrazoi izango dira, karatulan aurreikusitakoez gain, 
erakunde kontratatzailearen borondatez: 

a) Konkurtso-deklarazioa edo beste edozein prozeduratan kaudimengabezia-
deklarazioa. 

b) Kontratistak epeak betetzean izandako berandutzea. 

c) Kontratuaren betebehar nagusia ez betetzea. 

d) Gainerako funtsezko betebeharrak ez betetzea, betiere halakotzat kalifikatu 
badira. 

e) Hasieran itundutako baldintzetan prestazioa gauzatzeko ezintasuna, Plegu 
honetan aurreikusitakoaren arabera kontratua aldatzea posible ez denean. 

f) Kontratistak, kontratua gauzatzen ari diren langileei, kontratuaren exekuzioan 
zehar soldatak ez ordaintzea, edo langile horiei aplikatzekoak diren hitzarmen 
kolektiboetan ezarritako baldintzak ez betetzea, hori ere kontratuaren 
exekuzioan zehar. 

g) Oro har, kontratu-betebeharrak edozein modutan ez betetzea, Kode Zibilaren 
1.124 artikuluan aurreikusitakoaren arabera. 

h) LCSPren 313. artikuluaren 1. apartatuan ezarritako kontratua suntsiarazteko 
arrazoiak, berariaz aplikagarri deklaratzen direnak, honako hauek direlarik: 

1. Zerbitzuen prestazioa hasi aurretik uko egitea, edo Kontratazio-
organoari egotz dakiokeen arrazoiengatik kontratua hastearen etendura, 
kontratuan hasteko adierazitako datatik lau hilabete baino gehiagoko 
epean. 

2. Zerbitzuaren prestazioa hasi ondoren uko egitea, edo Kontratazio-
organoak erabakitako kontratuaren etendura zortzi hilabetetik gorakoa 
izatea. 

Klausula honetan aurreikusitako suntsiarazpen-arrazoi guztietan, 
suntsiarazpena automatikoki gauzatuko da, erakunde kontratatzaileak 
kontratistari horretarako duen erabakia modu fede-emailean jakinarazteaz 
beste betekizunik gabe. 

Jakinarazpen hori jasota, kontratistak berehala entregatu beharko dizkio 
erakunde kontratatzaileari, haren eskura jarriz, kontratatutako prestazioak 
gauzatzeko ordura arte berak egindako dokumentu guztiak, bai eta 
kontratuaren ondorioz sortutako gainerako dokumentazioa edo informazioa 
ere, erakunde kontratatzaileak kontratistari erabili eta entregatutako 
dokumentuekin batera; guztiak erakunde kontratatzailearen jabetzakoak 
izango dira. 

Hori guztia, jarraian xedatutakoaren arabera dagokion kontratuaren 
ondorengo likidazio ekonomikoari kalterik egin gabe. 

Klausula honetan aurreikusitako arrazoiengatik kontratua suntsiaraztetik 
erator daitezkeen erantzukizun ekonomikoak, bai eta legez bidezkoak izan 
daitezkeen beste edozeinetatik erator daitezkeenak ere, kontratua benetan 
suntsiarazi ondoren likidatuko dira, eta horrek ez du eragotziko erakunde 
kontratatzaileak kontratuaren exekuzioarekin jarraitzea. 

Suntsiarazpen-kasu guztietan, kontratistak, printzipioz, benetan egin eta 
onartutako prestazio guztien prezioa jasotzeko eskubidea izango du. 

Kontratua kontratistari egotz dakiokeen edozein arrazoirengatik 

suntsiarazten denean, erakunde kontratatzailearen alde sortuko da, 

bidezkoak diren kalte-galeren ordain orori gehituta eta izaera 

metagarriarekin, Karatulako 21. puntuan aurreikusitako zenbatekoa. 

Zenbateko horiek, hala badagokio, kontratistari ordaintzeke dagoen 

preziotik kenduko dira, eta soberakina dagokion erreklamazioaren xede 

izango da. 

Aurrekoa gorabehera, LCSPren 313. artikuluaren 3. apartatua berariaz 
aplikatzekoa dela deklaratzen da, hau da: 

a) Klausula honetako h.1 letran aurreikusitako suntsiarazpen-kasuetan, 
kontratistak kontzeptu guztiengatik kontratuaren adjudikazio-
prezioaren %3ko kalte-ordaina jasotzeko eskubidea baino ez du izango (BEZik 
gabe). 

b) Klausula honetako h.2 letran aurreikusitako suntsiarazpen-kasuetan, 
kontratistak kontzeptu guztiengatik jasotzeko eskubidea izango du eman gabe 
utzitako zerbitzuen kontratuaren adjudikazio-prezioaren %6, industria-
onuraren kontzeptuan (BEZik gabe). 

Azkenik, kontratua erakunde kontratatzailearen eta kontratistaren arteko 
adostasunez suntsiarazi ahal izango da; kasu horretan, alderdien eskubideak 
haiek baliozkotasunez hitzartutakora egokituko dira. 

 

34.- ARAUBIDE JURIDIKOA. 

Kontratua izaera pribatukoa da; prestatzerakoan, Administrazio Klausula Berezien 
Plegu honek eta Preskripzio Teknikoen Pleguak arautuko dute, eta adjudikazioari 
dagokionez, Administrazio Klausula Berezien Plegu honek, Preskripzio Teknikoen 
Pleguak eta, horietan aurreikusi ez den guztian, LCSPn horretarako ezarritako arauek 
arautuko dute (erregulazio harmonizatuari lotuta ez dauden kontratuetarako, sektore 
publikoko erakundeek egiten dituztenean, baldin eta adjudikatzeko ahalmena duten 
erakunde badira eta Administrazio Publiko ez badira). 

Bere ondorioei eta azkentzeari dagokienez, kontratua Administrazio Klausula 
Berezien Plegu honek, Preskripzio Teknikoen Pleguak eta, horietan aurreikusi ez den 
guztian, zuzenbide pribatuko arauek arautuko dute. Hala ere, LCSPren 319. 
artikuluan «Ondorioak eta azkentzea»ri buruz ezarritako arauak aplikatuko zaizkio 
kontratuari. 

Gainera, LCSP eta Administrazio Publikoen Kontratuei buruzko Legearen 
Erregelamendu Orokorra onartzen duen urriaren 12ko 1098/2001 Errege Dekretua 
aplikatuko dira Plegu honek testu arauemaile horietara berariaz jotzen duen 
guztian. 

 

35.- JURISDIKZIOA. 

Administrazioarekiko auzien jurisdikzio-ordena izango da eskuduna kontratuaren 
prestaketari, adjudikazioari eta kontratu-aldaketei buruzko auziak ebazteko, azken 
horien aurkaratzea LCSPren 204. eta 205. artikuluetan ezarritakoa ez betetzean 
oinarritzen denean eta aldaketa hori adjudikazio berri baten xede izan behar zuela 
ulertzen denean. 

Karatulako 6.2 puntuan adierazitako kontratuaren balio zenbatetsia 100.000 
eurotik gorakoa denez, kontratuak kontratazio-arloko errekurtso berezia jaso 
dezake LCSPren 44.1.a) artikuluaren arabera. Ondorioz, LCSPren 44.2 artikuluan 
jasotako egintza eta erabakien aurka —bereziki, lizitazio-iragarkiak, kontratazio-
baldintzak ezartzen dituzten pleguak eta gainerako kontratu-dokumentuak, 
izapide-egintza kualifikatuak, adjudikazio-erabakiak eta adjudikazio berri baten 
xede izan behar zuten kontratu-aldaketak—, aukerazko izaerarekin, kontratazio-
arloko errekurtso berezia jarri ahal izango da Euskal Autonomia Erkidegoko 
Kontratuen inguruko Errekurtsoen Administrazio Organoaren aurrean, LCSPren 44. 
artikuluan eta hurrengoetan aurreikusitakoaren arabera. 

Errekurtso berezia hamabost egun balioduneko epean jarri beharko da, LCSPren 
50. artikuluan aurreikusitako moduan zenbatuta. 

Errekurtso berezia jar daitekeen jarduketen aurka ezin izango da administrazio-
errekurtso arruntik jarri, administrazioarekiko auzien jurisdikziora jotzeko aukerari 
kalterik egin gabe, legez aurreikusitako baldintzetan. 

Jurisdikzio zibileko ordena izango da eskuduna alderdien artean kontratuaren 
ondorioei eta azkentzeari buruz sortzen diren eztabaidak ebazteko, klausula 
honetako lehen paragrafoan aipatutako kontratu-aldaketak salbu. 

 

I. eranskina. Ez da aplikagarria. 
Ez da abalaren edo behin betiko bermearen eredurik jasotzen, ez baita 
bidezkoa berme hori eskatzea lizitazio honetan, Plegu honetako 11. 
klausularen eta Karatulako 9. puntuaren arabera. 

II. eranskina. DEUC 

III. eranskina. Erantzukizunpeko adierazpenaren eredua, lizitatzaileak, 
eskatutako kaudimena eta/edo baliabideak atxikitzeko konpromisoa 
egiaztatzeko, beste erakunde batzuen kaudimenean eta/edo baliabideetan 
oinarritu nahi duen kasurako. 

 

[OHARRA: Lizitatzaileak, eskatutako kaudimena eta/edo baliabideak 
atxikitzeko konpromisoa egiaztatzeko, beste erakunde batzuen kaudimenean 
eta/edo baliabideetan oinarritu nahi duen kasuan bakarrik aurkeztu behar da. 
Hirugarren erakundeak bete behar du.] 

 

D./Dña […], NAN zk. […], […] enpresaren legezko ordezkari gisa, IFK […], 
adierazten du osorik ezagutzen dituela […] kontratatzeko lizitazioaren 
baldintzak, zeinera […] lizitatzailea (enpresa lizitatzailearen izena) aurkezten 
baita; eta adierazten du borondate ezeztaezina duela lizitatzaile horren eskura 
jartzeko, adjudikaziodun gertatuz gero, kontratua gauzatzeko behar diren 
baliabideak, Kode Zibilaren 1257.2 artikuluan xedatutakoa berariaz onartuta; 
horien ordezkapena edo aldaketa […]k berariaz baimendu beharko du. 

 

Idazki hau […]ren aurrean aurkezteak konpromiso hori onartzearen ondorioak 
izango ditu, lizitatzaile hori adjudikaziodun gertatzen den kasurako. 

 

 

[…]n, […](e)ko […]aren […](e)an.  

 

[Sinadura] 

IV. eranskina. Jakinarazpenak jasotzeko lehentasunezko bitartekoa 
izendatzea. 

 

D./Dña […], helbidea […]n eta NAN zk. […], bere izenean edo […]ren ordezkari gisa, 
helbidea […]n eta NAN edo IFK zk. […], bere gaitasun juridiko eta jarduteko gaitasun 
osoz, […] lizitazioaren berri izanda, honen bidez izendatzen du […]k lizitazio honen 
ondorioz egin beharreko edozein jakinarazpen jasotzeko lehentasunezko bitarteko 
gisa honako hau (*): 

 

 Posta elektronikoa. 

 

 Posta ziurtatua. 

 

 Faxa. 

 

(*) Adierazi izendatutako bitartekoa. 

 

Nolanahi ere, jakinarazpenen ondorioetarako, honako datu hauek adierazten dira: 

 

Posta elektronikoaren helbidea: ………………………. 

 

Posta-helbidea: ……………………………………….. 

 

Fax zk.: ……………………………….. 

 

Harremanetarako telefonoa/k: ……………………………….. 

[Oharra: Jakinarazpenak arintzeko, gomendatzen da lizitatzailearen posta 
elektronikoa lehentasunezko bitarteko gisa izendatzea; bitarteko hori guztiz 
baliozkoa izango da jakinarazpenen ondorioetarako, lizitatzaileak berak 
adierazitako bitartekoa baita. Hala ere, beste bitarteko bat lehentasunezko gisa 
izendatzea onartzen da. Izendapen hori egiten ez bada, jakinarazpena posta 
ziurtatuaren bidez egingo da adierazitako helbidean.] 

V. eranskina. Automatikoki eta/edo formulen bidez balora daitezkeen irizpideei 
buruzko proposamena. 

D./Dña […], helbidea […]n eta NAN zk. […], bere izenean edo […]ren ordezkari gisa, 
helbidea […]n eta NAN edo IFK zk. […], bere gaitasun juridiko eta jarduteko gaitasun 
osoz, […] prozedura bidezko lizitazioaren berri izanda, […] kontratatzeko, honen 
bidez 

ADIERAZTEN DU 

[…] kontratua honako baldintza hauen arabera gauzatzeko konpromisoa hartzen 
duela: 

• Kontratuaren exekuzioari atxikitzeko konpromisoa hartzen du kontratuari 
esleitutako aholkulari gehigarri bat, antzeko proiektuetan gutxienez 3 
urteko esperientzia duena eta euskaraz (C1 egiaztatua) eta gaztelaniaz 
elebiduna dena, baliabideak atxikitzeko ezarritako gutxienekoaz gain 
(markatu X batekin): 

BAI  

EZ  

 
• Genero-berdintasuna: kontratuaren exekuzioari modu eraginkorrean 

atxikitzeko konpromisoa, kontratuari atxikitako aholkularien taldeko 
arduradun/zuzendari gisa emakume bat izendatuta (markatu X batekin): 

BAI  

EZ  

 

• Prezioa. 
 

- Kanpo hautaketa-prozesu bakoitzeko prezio unitarioa: ………. (BEZa 
barne), honela xehatuta: 
 
………. euro (BEZik gabeko prezioa) 
………. euro (BEZa) 

 
Kontratua arautzen duen kontratu-dokumentazioa ezagutzen duela, eta berariaz 
bere osotasunean onartu eta betetzen duela. 

[…]n, […](e)ko […]aren […](e)an.  

[Sinadura] 


